
Аннотация. 

В данной статье рассматривается необходимость постоянного 

совершенствования системы управления предприятием на основе его 

инновационного развития. В работе раскрывается роль и цель инновационного 

развития предприятия. Предложена модель системы управления на базе 

развития инновационного потенциала.  

Аңдатпа. 

Бұл мақалада кәсіпорынды инновациялық дамыту негізінде басқару 

жүйесін үнемі жетілдіру қажеттілігі қарастырылады. Жұмыста 

кәсіпорынның инновациялық дамуының мәні мен мақсаты ашылады. 

Инновациялық әлеуетті дамыту негізінде басқару жүйесінің моделі ұсынылды.  

 Abstract. 

This article discusses the need for continuous improvement of the enterprise 

management system based on its innovative development. The work reveals the role 

and purpose of innovative development of the enterprise. The authors propose a 

model of a management system based on development of innovative potential.  

 

Ключевые слова: инновационное развитие предприятия, система 

управления, инновационный потенциал. 

Кілт сөздер: кәсіпорынның инновациялық дамуы, басқару жүйесі, 

инновациялық әлеует. 

Key words: innovative development of the enterprise, management system, 

innovative potential. 

 

Үздіксіз экономикалық өсу жағдайында өндірілетін тауарлардың бәсекее 

қабілеттілігін арттырудың, кәсіпорындардың жоғары даму қарқыны мен 

табыстылық деңгейін қолдаудың негізгі тәсілі инновацияларды енгізу болып 

есептеледі. Бұл кәсіпорынның инновациялық даму қажеттілігін негіздейді. 

Технологиялардың, тұтынушылардың қалауы мен талғамының өзгеруі және 

соның салдарынан қатаң бәсекелестіктің пайда болуы жоғары қарқынға ие. 

Жаһандану жағдайындағы қазіргі экономикаға бейімделе алмайтын, өз 

өндірісін кеңейтуге мүмкіндігі жоқ кәсіпорындар озық ұйымдарға өз 

позицияларын береді.  

Заманауи кәсіпорынның жетістігі көбінесе таңдалған стратегия мен 

инновациялық дамудың деңгейіне, сонымен қатар өзгерістерге дайындығы мен 

басқарудағы икемділігіне байланысты. Инновациялық даму әрбір жеке 

кәсіпорын мен жалпы аумақтың бәсекеге қабілеттілігін дамыту мен сақтауда 

маңызды рөл атқарады.  

Зерттеудің мақсаты кәсіпорыннын бәсекеге қабілеттілігін артыру 

мақсатында инновациялық дамуға негізделген басқару механизмін жетілдірудің 

теориялық және әдіснамалық тәсілдерін әзірлеу.  

Қойылған мақсатқа жету үшін бірқатар негізгі міндеттерді шешу керек: 

- кәсіпорынның инновациялық дамуының мәнін, оның мақсаттарын, 

міндеттерін және негізгі факторларын анықтау; 

- кәсіпорындардың қазіргі инновациялық саясатының мазмұны мен 

ерекшеліктерін зерттеу; 

- кәсіпорындардың инновациялық дамуына негізделген басқару 

жүйесінің моделін әзірлеу. 

Кәсіпорынның инновациялық дамуының басты мақсаты енгізілген 

технологиялық шешімдердің, басқарудың жаңа әдістерінің, жаңа өнім немесе 

қызмет өндірісінің арқасында ішкі факторларды мақсатты түрде өзгерту 

жолымен оның экономикалық пайдасын сақтау болып табылады. Ол 

кәсіпорынның менеджмент, өндіріс, қаржы, кадрларды даярлау сияқты жеке 

құрамдас бөліктері мен соңғы нәтижеге әсер ете отырып, барлық саланы 

қамтамасыз етеді.  

Ғылыми дереккөздерде кәсіпорынның инновациялық дамуының үш 

негізгі жолы бар: 

1) Өнімдік, ол өткізу саласындағы әлеуетті жаңарту процесін 

қамтамасыз етеді, бұл өз кезегінде жаңа нарықтарды игеруді, халықты жаңа 

жұмыс орындарымен қамтуды, тұтынушылар базасын кеңейтуді болжайды, 

осының барлығы кәсіпорын кірістерінің ұлғаюына әкеледі; 

2) Технологиялық, ол кәсіпорынның өндіріс саласындағы әлеуетін 

жаңарту үдерісін көздейді, нәтижесінде өнімділіктің ұлғаюына, сондай-ақ 

никізатқа жұмсалатын шығындардың азаюына әкеледі. Бұл өз кезегінде 

кәсіпорын табысының өсуіне себепші болып, қоршаған ортаға жүктемені 

азайтады, кәсіпорын ішінде инновациялық жаңалықтарды қолданудың 

тиімділігін арттырады; 

3) Әлеуметтік, бұл кадрлардың ұйымдастырылуын жақсартуды, 

сонымен бірге осы саладағы міндеттемелерге деген сенімді арттыруды 

негіздейтін әлеуметтік саланың сапалық сипаттамаларын арттыруды қамтиды 

[1]. 

Ұйымның инновациялық дамуынан алынған тиімділік мәні оны іске 

асыру нәтижесінде пайда болған тиімділік пен шығындардың арақатынасына 

тең.  

Кәсіпорынның инновациялық дамуы тудыратын әсерлердің түрлері 1-

суретте келтірілген. 

Сурет 1 Кәсіпорынның инновациялық даму әсерінің түрлері [1] 

 

Кәсіпорынның инновациялық дамуы әр түрлі әсерлерді тудырады: 

техникалық әсер (жаңа техниканың, технологиялардың, өнертабыстардың, ноу-

хаудың және басқалардың пайда болуы); ресурстық әсер (кәсіпорын бойынша 

материалдық, қаржы, еңбек ресурстарын босату); экономикалық әсер (еңбек 

өнімділігінің өсуі, еңбек сыйымдылығы мен өндіріс шығындарының төмендеуі, 

пайда мен рентабельділіктің артуы); әлеуметтік әсер (қызметкерлердің өмір 

сүру деңгейін арттыру, еңбек жағдайларын жақсарту) [1]. 

Кәсіпорынның инновациялық дамуы инновация, инновациялық қызмет 

және инновациялық үдерістермен өзара байланыста болады (сурет 2). 

 

 
Сурет 2 Кәсіпорынның инновациялық дамуының негізгі құрамдас 

бөліктерінің өзара байланысы [2] 

 

Осы құрамдас бөліктердің өзара байланысы инновация саласында 

кәсіпорынның табысты дамуын қамтамасыз етеді, алайда белгілі бір шарттарды 

орындау қажет: тиісті инновациялық климат құру; инновациялық әлеуеттің 

болуы, соған сәйкес кәсіпорын инновацияларды дамыту үшін технологиялық, 

экономикалық және ресурстық мүмкіндіктерге ие болуы керек. Қарқынды 

инновациялық қызмет нәтижесінде кәсіпорынның инновациялық дамуы жүзеге 

асырылады, бұл инновациялық әлеуеттің өсуіне ықпал етеді [2].  

Инновациялық дамудың негізгі теориялық тұжырымдамаларын талдай 

отырып, кез келген деңгейдегі кәсіпорынның экономикалық өсуіне 

инновациялық әзірлемелер мен прогрессивті технологияларды генерациялау 

қабілеті, инновациялық әлеуеті ықпал етеді деген қорытынды жасауға болады.  

Инновациялық әлеуетті дамыту мақсаттарын жүзеге асыру үшін 

кәсіпорынның ұйымдық құрылымы өз құрамында кәсіпорынның инновациялық 

әлеуетін үйлестіру және стратегиялық дамыту, осындай даму бағыттары 

бойынша қағидаттық шешімдер қабылдау, бағдарламаларды іске асыру 

барысын бағалауды іске асыратын штаб элементі болуы тиіс. Аталған мақсатта 

кәсіпорынның инновациялық әлеуетін дамытуға негізделген басқару жүйесінің 

моделі ұсынылады (сурет 3). 

 

 
Сурет 3 Инновациялық әлеуетті дамытуға негізделген басқару жүйесінің 

моделі 

мәліметтер негізінде авторлармен құрастырылған [3] 

 

Инновациялық даму стратегиясын жоспарлау фирманың ішкі және 

сыртқы ортасын талдауға бағдарланады, оның барысында қарастырылып 

отырған кезеңдегі барлық өзгерістер бағаланады, кәсіпорынның дамуына қауіп 

төндіретін факторлар анықталады, фирма қызметінің қолайлы факторлары 

зерттеледі, кәсіпорынның нарықтық ұстанымдарын нығайтуға ықпал ететін 

жаңа енгізілімдер жоспарланады. Модельге сәйкес кәсіпорынның басқару 

жүйесін қайта құрылымдау, яғни матрицалық құрылым жасау қажеттілігі 

туындап отыр. 

Басқарудың матрицалық (штабтық) құрылымын таңдау келесі 

жағдайларға байланысты. Матрицалық формада екі немесе одан да көп басқару 

арналарын үйлестіру мүмкіндігі бар. Кәсіпорынның инновациялық әлеуетін 

дамытуды басқару және кәсіпорынның қызметін функционалдық басқару 

матрица құрып қиылысады. Осылайша, матрицаның әрбір элементінде әлеуетті 

дамытудың стратегиялық шешімдерін қабылдау жауапкершілігі инновациялық 

әлеует элеметтерін дамыту жобаларының менеджерлері және функционалдық 

бөлімшелер менеджерлері арасында бөлінеді. 

Ұсынылған кәсіпорынды басқару жүйесінің модельді қолдану 

нәтижесінде кәсіпорынның жоғары даму қарқыны мен табыстылық деңгейін 

сақтай отырып, өндірілетін тауарлардың бәсекеге қабілеттілігінің артуы 

күтіледі. Сондай-ақ, кәсіпорынға ұзақ мерзімді перспективада нарықтағы 

позицияларын ұстап тұруға, уақтылы өзгерістерді жүзеге асыруға және оларға 

неғұрлым икемді әрекет етуге мүмкіндік береді. 

Аннотация. Последние несколько лет казахстанская практика 

бухгалтерского учета претерпевает изменения в связи с введением на 

территории Республики Казахстан международных стандартов финансовой 

отчетности 

 (МСФО). Применяя данные стандарты, организации сталкиваются с 

методом оценки по справедливой стоимости. Однако, в то же время имеется 

достаточное количество споров по поводу данного метода оценки, в связи с 

чем в научной среде данный вопрос является наиболее обсуждаемым. 

Аңдатпа. Соңғы бірнеше жыл ішінде Қазақстандық бухгалтерлік есеп 

тәжірибесі Қазақстан Республикасында халықаралық қаржылық есептіліктің 

стандарттарын (ХҚEС) енгізуге байланысты өзгерістерге ұшырады. Осы 

стандарттарды қолдана отырып, ұйымдар әділ құн әдісіне тап болады. 

Алайда, сонымен бірге, осы бағалау әдісіне қатысты даулар жеткілікті, 

сондықтан бұл мәселе ғылыми ортада ең көп талқыланатын мәселе болып 

табылады. 

Abstract. Over the past few years, the kazakh accounting practice has 

undergone changes in connection with the introduction of international financial 

reporting standards (IAS) in the Republic of Kazakhstan. Applying these standards, 

organizations are faced with the fair value method. However, at the same time, there 

is a sufficient number of disputes regarding this assessment method, and therefore, 

this issue is the most discussed in the scientific community. 


